
U
z podršku Sweden/USAID 
FARMA II projekta, kom-
panija Voćar d. o. o. iz Brč-
kog sada može povećati ot-
kup, pakovanje, prodaju, 

te izvoz suhih šljiva iz sjeveroistoč-
ne BiH.

“Uvijek tražimo načine da poveća-
mo i diversifikujemo našu proizvod-
nju. To je jedini način da opstanemo 
na ovom vrlo konkurentnom otvore-
nom tržištu”, kaže Esed Musić, vla-
snik Voćara d. o. o. iz Brčkog, koji go-
dišnje proizvodi 615 tona različitih 

prehrambenih proizvoda uključuju-
ći suho voće, čips, kokice, grickalice i 
puter na bazi kikirikija, te začine, ener-
getske pločice i vafle.

Njihov opstanak je nedavno olak-
šao Sweden/USAID FARMA II pro-
jekt koji im je putem granta omogu-
ćio nabavku nove moderne mašine 

za pakovanje njihova dva vodeća pro-
izvoda, suhe šljive i šljive prelivene 
čokoladom.

“Već smo imali dovoljno kapaci-
teta da dodatno osušimo ili rehidri-
ramo 100 tona šljiva godišnje, ali sa 
našom zastarjelom pakirkom mogli 
smo pakirati samo 60 tona. Nova ma-

šina za pakiranje koju smo dobili po-
sredstvom FARMA II projekta omo-
gućit će nam povećanje proizvodnje 
i pakovanja suhih i šljiva obloženih 
čokoladom za najmanje 40 tona u 
prvoj godini nakon instaliranja ma-
šine. Mašinu možemo koristiti i za 
pakovanje drugih proizvoda”, objaš-
njava Musić.

Voćar d. o. o. osnovan je 1989. go-
dine i tada se počeo baviti uzgojem i 
obrađivanjem šljive, te proizvodnjom 
drvene ambalaže za voće. U ‘90-im je 
rat u Bosni i Hercegovini zaustavio nji-
hovu proizvodnju na četiri godine, ali 
su već 1996, uz proizvodnju suhih šlji-
va, počeli proizvoditi i vafle.

Tada su prvi put dobili podršku 
USAID-a u obliku petogodišnjeg kre-
dita za nabavku opreme, renovira-
nje proizvodnih pogona i povećanje 
proizvodnje.

Voćar je od 1996. godine diversifi-
kovao svoje proizvode i sada kupuje 
sve lokalno dostupne sastojke za nji-
hovu proizvodnju.

“Jedino što uvozimo je sirovi kikiri-
ki. Ne uzgajamo kikiriki u BiH, a BiH 

godišnje uvozi oko 2.000 tona kikiriki-
ja za preradu”, kaže Musić.

Sa trenutnom proizvodnjom od 615 
tona prehrambenih proizvoda godiš-
nje, Voćar zapošljava 60 radnika, od 
kojih su 42 žene, a kompanija će na-
staviti da raste.

“Do sada smo kupovali šljive od 10 
poljoprivrednika. To ćemo poveća-
ti na 20 poljoprivrednika, a planira-
mo zaposliti i tri nova radnika za rad 
na novoj mašini za pakovanje. Tako-
đer, planiramo povećati našu ukupnu 
proizvodnju na 700 tona godišnje, od 
čega će biti 100 tona prerađene šljive, 
a izvoz ćemo povećati sa sadašnjih 15 
na 20 posto”, istakao je Musić.

Nova pakerica pakovaće suho voće u 
moderne i privlačnije četverokutne sa-
mostojeće vrećice koje dodatno ispu-
njavaju standarde EU za sigurnost hra-
ne. Voćar je do sada uspio izvesti pro-
izvode u Sloveniju, Austriju, Njemač-
ku, Švedsku, te na bliskoistočna tržišta, 
a teže da osvoje i nova tržišta u regiji.

“Imamo partnere u EU i na Bliskom 
istoku. Nastavit ćemo raditi sa njima i 
povećavati izvoz. Ali također počinje-
mo razmatrati i regionalno tržište, te 
smo u pregovorima sa potencijalnim 
partnerima u Crnoj Gori i Sjevernoj 
Makedoniji o izvozu naših proizvoda. 
Nadamo se da će izvoz u budućnosti 
postati barem 40 posto naše ukupne 
prodaje”, kaže Musić.

Voćar d. o. o. iz Brčkog godišnje proizvodi 615 tona različitih prehrambenih 
proizvoda • Do sada je kompanija uspjela izvesti svoje proizvode u 
Sloveniju, Austriju, Njemačku, Švedsku, na Bliski istok...

Na lokalitetu Kazana, na obroncima Trebevića, obilježena je 27. godišnjica 
stradanja civila, mahom Srba i Hrvata, ubijenih u ratnom Sarajevu. Zločine 
su počinili pripadnici Desete brdske brigade s komandantom Mušanom 
Topalovićem Cacom na čelu. / STR. 2.

Opća bolnica “Prim. dr. Abdulah Na-
kaš” jučer je na svom Infektivnom 
odjeljenju osigurala 30 kreveta za 
prijem lakih i srednje teških pacije-
nata zaraženih koronavirusom. Tako 
izolatorij Podhrastovi više nije jedino 
mjesto u Kantonu Sarajevo za hospi-
talizaciju pacijenata zaraženih koro-
navirusom. Podsjetimo, posljednjih 
dana, nakon što su dnevni izvještaji 
o oboljelim prelazili četverocifrenu 
brojku, popunjenost Podhrastova se 
približila krajnjem kapacitetu. Vla-
da KS-a je u subotu naredila Općoj 

bolnici da obezbijedi 30 mjesta za pri-
jem Covid pacijenata, što je menad-
žment ove bolnice odmah i učinio.

No, zaključak Skupštine KS-a od 
25. augusta ove godine, kojim se Kli-
nički centar Univerziteta u Saraje-
vu obavezuje da, za potrebe izolato-
rija, stavi na raspolaganje Infektiv-
nu kliniku KCUS-a, još nije ispošto-
van. Zbog čega to nije urađeno, htje-
li smo jučer pitati šefa Infektivne kli-
nike KCUS-a Rusmira Baljića, no on 
nas je uputio ne pres-službu KCUS-a, 
od koje nismo dobili odgovor.

Govoreći o namjeri Vlade da for-
mira privremeni izolatorij u Želje-
zničkom školskom centru (ŽIŠ) u Sa-
rajevu, ministar obrazovanja Anis 
Krivić kazao je da će svi bolnički ka-
paciteti morati biti popunjeni prije 
nego što se pacijenti budu smještali 
u neke privremene izolatorije.

“Epidemiolog koji je obišao tu 
zgradu jasno je naveo zbog čega u 
istoj zgradi ne mogu biti vrtić i izo-
latorij. Na koji način ćemo riješiti 
tu situaciju, ostaje da se vidi”, re-
kao je. / STR. 2. i 3.

Izolatorij za 30 
oboljelih u Općoj
Nakon dugo vremena izolatorij Podhrastovi više nije 
jedino mjesto za zaražene koronavirusom

Politički sukob Naroda i pravde 
sa SDA, DNZ-om, A SDA, NS-om, 
SDP-om, KASPP-om i DF-om, ko-
alicijom za zajedničkog načelnič-
kog kandidata u Velikoj Kladuši Ja-
smina Mušića, ne jenjava otkako je 
Elmedin Dino Konaković bio u Kra-
jini, gdje je očitao lekciju tamoš-
njoj SDA. Međutim, razjedinjavanje 

opozicije jedino može ići u korist 
moguće pobjede laburista BiH, 
koji se trenutno samo interesuju 
kada će njihov načelnik Fikret Ab-
dić Babo izaći iz pritvora (uhapšen 
18. 6. 2020), da kandidaturom idu 
na drugi mandat.

- Nedopustivo je uskrati-
ti pravo jednom kandidatu da 

učestvuje u izbornoj kampanji, 
ali Centralna izborna komisija 
BiH to čini, Kantonalni sud u Bi-
haću to čini, bh. javnost to po-
državajući čini, ističu laburisti. 
Drugi politički akteri u među-
vremenu se svađaju ko je bio u 
čijoj vojsci i ko pripada mason-
skim ložama. / STR. 6. i 7.

Megdan za Konakovića 
Ko će biti Babo poslije Babe u Velikoj Kladuši ako ga poraze?

Benjamin Burić, golman rukomet-
ne reprezentacije Bosne i Hercego-
vine, na golu Flensburga u nedjelju 
ostvario je sjajan učinak, jer je za-
bilježio 25 odbrana na meču pro-
tiv Coburga. To je za Benjamina je-
dan od najboljih učinaka u karijeri, 
a ovim je zacementirao mjesto jed-
nog od najboljih golmana na svije-
tu. Skromni Burić kaže za Oslobo-
đenje da nije najbolji, ali da ga ra-
duje ovakva forma pred okupljanje 
reprezentacije.

- Drago mi je da sam u ovakvoj 
formi za reprezentaciju jer nas usko-
ro očekuju prve utakmice u kvalifi-
kacijama za Euro, priča nam Burić.

Naša reprezentacija se okuplja 
naredne sedmice, a igrat će protiv 
Njemačke (5. novembar) i Austrije 
(8. novembar).

- Naša glavna utakmica je pro-
tiv Austrije i taj meč moramo do-
biti, jer su nam Austrijanci konku-
renti za to drugo mjesto, istakao je 
Burić. / STR. 47.

Burić piše historiju
Golman rukometaša BiH govori za Oslobođenje 
nakon 25 odbrana u njemačkoj Bundesligi

